
ИЗВЕШТАЈ
За работа на ЈП Куманово-паркинг за период 01.01.2020-31.12.2020 година

Јавното претпријатие Куманово-паркинг Куманово е основано со Одлука на Советот на Општина Куманово во октомври 2009 година за:
	-решавање на проблемите на  паркирање, пред се во централното градско подрачје на Општина Куманово, со обезбедување на зголемен број на паркинг места, поголем ред  и побрз проток на сообраќајот;
	-управување, уредување и одржување на јавни паркинг простори во градот за сигурно и ефикасно задоволување на потребите на граѓаните;
	-изградба на нови јавни паркинг простори;
	-тековно одржување на јавното и уличното осветлување на начин кој ќе обезбеди редовна и рационална замена на светлечките тела и инсталацијата и намалување на проблемите на граѓаните во врска со осветлувањето;
	-контрола на потрошувачката на електрична енергија, обезбедување на мерните места и спречување на кражби на електрична енергија од мрежата на јавното и улично осветлување и
	-изградба на мрежа на јавно улично осветлување во делови на градот и населени места каде не постои таков вид на осветлување.
	Реализација на наведените цели во 2020 година се остваруваше согласно законите и Статутот на Општина Куманово и врз основа на Програмата за работа на ЈП Куманово-паркинг Куманово за 2020 година на која согласност има дадено Советот на Општина Куманово.
Поради склучување на договор за јавно приватно партнерство од страна на Општина Куманово во делот на јавното осветлување, ЈП Куманово-паркинг Куманово во 2020 година повеќе не ги извршуваше работите поврзани со одржување, реконструкција и изградба на мрежа за јавно  осветлување.

1. ЈАВНИ ПАРКИРАЛИШТА

	1.1. Паркирање

	Со реализација на Програмата за работа во 2020 година во делот на паркирање, ЈП Куманово-паркинг Куманово обезбеди организирање на паркирањето, односно сообраќајот во мирување, согласно условите и потребите на граѓаните, да е во функција на побрз проток на сообраќајот по клучните сообраќајници. Решавањето на паркирањето во централното градско подрачје беше во согласност со усвоеното решение за еднонасочен сообраќај, со кое на дел од сообраќајниците во централното градско подрачје, е обезбедено паркирање.
Во 2010 година, Советот на општината Куманово, донесе одлука за зонско паркирање на подрачјето на градот со која градот Куманово е поделен на три зони: А, Б и Ц.
Во Првата зона (А) која го опфаќа централното градско подрачје во јули 2011 година започна временски ограничено зонско паркирање од два часа, со наплата на паркирањето по час.
Наплатата на зонското паркирање, се врши согласно усвоениот ценовник на ЈП Куманово-паркинг Куманово, на кој има дадено согласност Советот на општината Куманово.
	Наплатата на паркирањето се врши по пат на СМС пораки и со паркинг греб карти, чија дистрибуција се врши во трговските објекти во градот, пред се во централното градско подрачје.
	1.1.1 Паркирање во Прва зона (А)
Зона А го опфаќа централното подрачје, со сообраќајници наведени во Одлуката за определување на зонско паркирање на подрачјето на градот Куманово. Во оваа зона на определени површини е дозволено паркирање со наплата и со ограничување од два часа.
Зоната А го опфаќа подрачјето помеѓу следниве улици: Гоце Делчев (од спојот со Трета МУБ), Трст, Вардарска, Борис Кидрич, Љубе Гачев, 11 Октомври (до спој со  11 Ноември), Братство Единство, Црнотравска, Тодор Велков, Доне Божинов, Ленинова, Панче Пешев, Париска Комуна, Димитар Влахов, Иво Рибар, Б. Димов, Моша Пијаде, Перо Чичо, Кирил и Методиј, Илинденска, Наце Буѓони и Гоце Делчев.
	За сите паркинг места е изготвена техничка документација, истите се обележани и се ставени во функција на паркирање.
Во 2020 година  ЈП Куманово-паркинг Куманово стопанисуваше со вкупно 550 паркинг места во зоната А. 
Во 2020 година се изврши обнова на хоризонтална сигнализација, за што според програмата за 2020 година беа предвидени 423.729,00 денари од кои беа искористени 423.361,00 денари.
1.1.2 Паркирање во Втора зона (Б) 
Втората зона Б го опфаќа подрачјето помеѓу границата со зоната А до  улиците Трета МУБ (од спојот со 11 Октомври)-Октомвриска револуција-Доне Божинов-Братство единство-11 Октомври-Трета МУБ. 
Во 2020 година, по реконструкција на спојот на улиците 3 МУБ и 11 Октомври, во месец октомври е активирано паркирањето во Зоната Б на паркинг просторот кај Противпожарен дом, со вкупно 30 паркинг места.
1.1.3 Наплата на паркирањето
	Наплатата на паркирање во 2020 година се вршеше електронски преку соодветен софтвер по пат на СМС пораки. Карактеристично за овој систем на наплата е дека контролорите на паркирање имаат контролна функција и воопшто не доаѓаат во допир со парични средства. Со електронскиот систем се постигнува висок степен на контрола и висок процент на наплата. Електронскиот систем за наплата на паркирањето преку СМС пораки, како и други придружни елементи на системот за негова техничка подршка, а особено конекцијата со мобилните телефонски оператори во Македонија за наплата преку СМС пораки, ЈП Куманово-паркинг Куманово ги обезбедува преку избор на оператор за зонско паркирање, со спроведување на соодветна постапка за јавна набавка..
	Операторот на системот на зонско паркирање во 2020 година обезбеди:
	-непречено функционирање на електронскиот систем (софтвер) за потребите на паркирање во градот Куманово со означување и евиденција на паркинг местата во Зоната А (дефинирање на зони, подзони, места, работно време, празници и сл.), со можност за проширување и опфаќање на паркинг местата во останатите зони и паркинзите кои ќе бидат изградени или уредени;
	-евиденција и наплата на паркирањето со СМС пораки и тековно електронско пратење на паркирањето, преку ГПРС/4Г мрежа;
	-евиденција и наплата на паркирањето преку паркинг-картички и нивно тековно следење преку електронскиот систем со регистрација на сериските броеви;
	-електронска евиденција на издадени доплатни карти и нивна наплата;
	-електронска евиденција на издадени и реализирани налози за употреба на блокатори на тркала (лисици) и наплата на цената;
	-електронска евиденција на податоци (архива со фотографии и време за паркирањето, како и за други елементи) за возила за кои се издадени доплатни билети;
	-електронска евиденција со сериски броеви на издадени и дистрибуирани паркинг-картички на дистрибутери во градот Куманово;
	-следење на должниците на доплатни карти, преглед во реално време на широк обем на извештаи и следење на работата на контролорите. Широкиот спектар на извештаи му овозможи на ЈП Куманово-паркинг Куманово верификација и анализа на прибраните податоци. 
	
	ЈП Куманово-паркинг Куманово, согласно проектната документација, на паркинг местата во Зоната А има поставено информативни табли и ги има обележено паркинг местата со хоризонтална и вертикална сигнализација. 
	ЈП Куманово-паркинг Куманово тековно врши замена на блокаторите за тркала кои се оштетени или уништени од поедини граѓани.

	Работата на зонско паркирање во 2020 година искажана во бројки е следна:

	Годишен извештај за зонско паркирање за 2020 година

	МЕСЕЦ
	Остварен приход 2019
	Остварен приход 2020
	разлика во %

	Јануари
	920,411.00
	1,170,715.00 
	27.19

	Февруари
	897,547.00
	1,102,988.00 
	22.89

	Март
	1,058,030.00
	660,876.00 
	-37.54

	Април
	1,035,060.00
	68,452.00 
	-93.39

	Мај
	908,080.00
	470,692.00 
	-48.17

	Јуни
	896,343.00
	910,706.00 
	1.60

	Јули
	1,253,716.00
	1,177,596.00 
	-6.07

	Август
	1,186,631.00
	1,753,738.00 
	47.79

	Септември
	1,266,199.00
	1,059,736.00 
	-16.31

	Октомври
	1,168,233.00
	1,218,045.00 
	4.26

	Ноември
	1,140,216.00
	1,085,545.00 
	-4.79

	Декември
	1,334,606.00
	2,304,051.00 
	72.64

	Вкупно
	13,065,072.00
	12,983,140.00 
	-0.63



	1.2. Специјално возило (пајак)
	За да може да се воспостави ред на сообраќајот во мирување, како и да се зголеми ефикасноста на контролата и регулацијата на сообраќајот, неопходно е да постои специјално возило-пајак. Специјалното возило-пајак во непосредна соработка со СВР Куманово, како и со комуналната инспекција, извршува отстранување на возилата кои се непрописно паркирани.
ЈП Куманово-паркинг Куманово од месец мај 2014 година започнува со работа на пајак служба. Резултатите од работата на пајак возилото во однос на расчистување на сообраќајот, посебно во централното градско подрачје се видливи, благодарение и на солидната соработка со СВР Куманово-Станица за контрола и регулација на сообраќајот.
	Во 2018 година преку донација беше обезбедено специјално возило-пајак од Град Скопје, односно од Градски Паркинг Скопје, кое е во функција, но сепак останува потребата од набавка на ново специјано возило-пајак за да се обезбеди континуирано и непречено функционирање на пајак службата за подобро регулирање на сообраќајот во централното градско подрачје. Набавката на новото специјално возило-пајак поради пандемијата се пролонгира, но сепак се очекува тоа да се реализира во 2021 година.
 
Работата на пајак службата во 2020 година искажана во бројки е следна:

	Годишен извештај за пајак служба за 2020 година

	МЕСЕЦ
	Остварен приход 2019
	Остварен приход 2020
	разлика во %

	Јануари
	239,831.00
	196,610.00
	-18.02

	Февруари
	366,102.00
	290,678.00
	-20.60

	Март
	494,915.00
	255,085.00
	-48.46

	Април
	300,000.00
	0.00
	-100.00

	Мај
	255,932.00
	62,356.00
	-75.64

	Јуни
	355,085.00
	324,661.00
	-8.57

	Јули
	164,407.00
	261,000.00
	58.75

	Август
	471,186.00
	139,695.00
	-70.35

	Септември
	410,169.00
	182,271.00
	-55.56

	Октомври
	345,763.00
	213,440.00
	-38.27

	Ноември
	378,814.00
	403,356.00
	6.48

	Декември
	344,915.00
	374,877.00
	8.69

	Вкупно
	4,127,119.00
	2,704,029.00
	-34.48




2. НОВОГОДИШНО УКРАСУВАЊЕ

Согласно Програмата за работа за 2020 година за новогодишно украсување на територија на Општина Куманово беа предвидени средства во износ од 1.694.915 денари, но истите не беа реализирани бидејќи со одлука на Советот на Општина Куманово средствата беа пренаменети за задоволување на други потреби.

3. ФИНАНСИСКИ СРЕДСТВА

	Во 2020 година ЈП Куманово-паркинг Куманово користеше буџетски средства и средства кои ги прибираше од давање на услуги.
	Буџетски средства беа користени за:
	-реконструкција на постоечки паркинг простори, поставување на хоризонтална и вертикална сигнализација и изградба на нови паркинг простори во Општина Куманово и
-субвенционирање на паркинг места за лица со посебни потреби во износ од 1.000.000,00 денари,
	Во 2020 година по завршна сметка се прикажани финансиските резултати кои се остварени како што се дадени во Извештајот за финансиско работење на ЈП Куманово-паркинг Куманово за период 01.01.2020-31.12.2020 година, во табелите на Биланс на состојба, Извештај за покажаните финансиски показатели и Извештај за промената на капиталот на ЈП Куманово-паркинг Куманово.





Врз основа на член 20 од Статутот на Јавното претпријатие „Куманово-паркинг“ Куманово, Управниот одбор на седница одржана на 02.03.2021 година  ја донесе следнава:




О Д Л У К А
за усвојување на Извештај за работа на ЈП „Куманово-паркинг“ Куманово 
за период 01.01.2020-31.12.2020 година



Член 1
Се усвојува Извештај за работа на ЈП „Куманово-паркинг“ Куманово за период 01.01.2020-31.12.2020 година.

Член 2
Одлуката стапува на сила со денот на давање на согласност од страна на Совет на Општина Куманово.




	
Бр. 02-58/6
02.03.2021 година
	ЈП „Куманово-паркинг“ Куманово
УПРАВЕН  ОДБОР
Претседател,

_____________________________


                                                                                                                 Сања Тасевска

